
í framhaldi af bréfi nefndarinnar til Stangaveiðifélags Reykjavíkur, dagsettu 28. mars s.l. 
gerir stjóm SVFR meðfylgjandi athugasemdir við frumvarp til laga um lax- og 
silungsveiði, þingskjal nr. 891, máli 607.

Stjóm SVFR vill að gefiiu tilefiii taka það fram að hún telur að laxveiðar í net séu 
tímaskekkja og þeim beri að hætta. Stafar það ekki síst af því að arður af stangaveiddum 
laxi er margfalt meiri en af þeim laxi sem veiddur er í net. Stórlaxastofiiar eiga víða undir 
högg að sækja og mun auðveldara er að skipuleggja og framkvæma ýmsar aðgerðir til 
vemdunar þegar einungis er veitt á stöng. A það ekki síst við um Hvítár-Ölfusársvæðið 
þar sem laxveiði á stöng hefur dregist meira saman en víðast hvar annars staðar á landinu. 
Jafhframt skal það áréttað að mun auðveldara að koma við eftirliti með stangaveiðum en 
netaveiðum.

Lögð er áhersla á að frumvarpinu sé breytt á þann veg að stjómum veiðifélaga sé 
auðveldað að taka ákvarðanir um stýringu á lax- og silungsveiði, t.d. með því að 
takmarka notkun tiltekinna veiðarfæra á vatnasvæði. Því er lagt til að meirihluti 
félagsmanna í tilteknu fiskihverfi fái heimild til að taka ákvarðanir er lúta að vali og 
stýringu á veiðitækjum. Ef einhverjir veiðiréttareigendur telja sig verða fyrir tjóni geti 
þeir skotið slíku til matsnefndar sbr 1. mgr 44.gr. laganna um skipan matsnefndar o.fl.

Skýra þarf að heimilt sé að leigja veiðirétt til þriðja aðila (sér í lagi þar sem netaveiði 
hefur verið stunduð) með það fyrir augum að taka upp stangaveiði eða leggja veiði af til 
friðunar. (Löglærður aðili í hóp netaveiðibænda við Hvítá/Ölfusá taldi slíka leigu 
óheimila og það er mat SVFR að það álit hans hafi skaðað tilboð félagsins í leigu á 
veiðirétt á svæðinu).

Hugsanlega væri það leið til skoðunar að heimila uppkaup netaveiðiréttar í straumvatni til 
frambúðar, rétt eins og gert hefur verið með sjávarlagnir í Faxaflóa.

Lögð er áhersla á enn frekari takmarkanir á netaveiði í þeim tilvikum þar sem veiðifélög 
og veiðiréttareigendur kunna að kjósa að halda henni áfram:

- Minnka heimildir til þverunar. í 22. gr. er hugtakið gönguhelgi skilgreint. Lagt 
er til að það sé útvíkkað og nái yfir helming breiddar straumvatns.

- Fækka fjölda daga þar sem leyfilegt er að leggja net í straumvatn og þrengja 
jafhframt það tímabil sem heimilt væri að leggja net, sér í lagi að fresta 
upphafi veiðitíma til vemdar stórlaxi, sem gengur jafiian fyrst í ámar.

- Fækka þeim dögum vikunnar sem heimilt er að leggja net í straumvatni
- Auka og bæta eftirlit með netaveiði í straumvatni
- Takmarka framleigurétt á netaveiðirétti

Að öðru leyti er vísað til athugasemda sem stjóm SVFR gerði við frumvarpsdrögin þann 
20. september 2005 (sjá hjálagt bréf).

Stjóm SVFR óskar sérstaklega efltir því að fá að ræða ofangreindar hugmyndir við 
háttvirta Landbúnaðamefnd.

Virðingarfyllst,

Fylgigögn:
Tilboð SVFR til netaveiðibænda við Hvítá/Ölfusá
Athugasemdir stjómar SVFR við frumvarpsdrög, dags. 20. september 2005.

Reykjavík 20. september 2005

Landbúnaðarráðuneytið

Efni: Athugasemdir við frumvarp til laga um lax- og silungsveiði.

Stjóm Stangaveiðifélags Reykjavíkur hefur farið yfir frumvarp til laga um lax- og 
silungsveiði sem leggja á fram á Alþingi á komandi þingi. Ákveðið hefur verið að gera 
meðfylgjandi athugasemdir.

Meginskoðun Stangveiðifélags Reykjavíkur er að hætta beri netaveiðum í íslenskum ám 
og vegur stangaveiði verði aukinn enn frekar. Það mun til lengri tíma litið auka 
verðmætasköpun fyrir landeigendur. Stangaveiði skapar aukinn virðisauka til handa 
almennri ferðaþjónustu og ýmsum þjónustuaðilum í héraði. Það leiðir af sér auknar 
skattekjur til sveitarfélaga og ríkis og hefur því jákvæð þjóðhagsleg heildaráhrif. Þetta 
kemur fram í fjölmörgum skýrslum um stangaveiði ásamt því að upplýsingar um þetta er 
að fínna í skýrslu Atvinnuþróunarsjóðs Suðurlands. Hins vegar er um leið ljóst að bæta 
þarf netabændum þann tekjumissi sem þeir verða fyrir við upptöku netanna og lýsir stjóm 
SVFR fullum vilja til þess að koma að því og greiða fyrir því máli.

Ef hins vegar netaveiðar verða heimilaðar gerir stjóm SVFR eftirfarandi athugasemdir 
við slíka veiði:

1. Á meðan að netaveiðar eru leyfðar þá er lagt til að netin fari ekki niður fyrr en 
1. júlí. Nauðsynlegt er að stytta netaveiðitímann sérstaklega í byrjun veiðitíma 
til þess að vemda stórlaxinn. Veiðimálastofriun, Landsamband veiðifélaga og 
Landsamband stangaveiðifélaga hafa lýst yfir áhyggjum vegna verulegrar 
fækkunar stórlaxa. Stórlaxastofriamir eru óafturkræf auðlind og er sumarið 2005 
staðfesting á því að stórlaxinn er kominn í útiýmingarhættu. Á undanfömum 
árum höfum við horft á hvemig stórlaxinum hefixr fækkað jafrit og þétt og í 
mörgum ám sem áður geymdu stórlaxastofh má nú telja á fingrum annarrar 
handar þá laxa sem hafa verið tvö ár eða lengur í sjó.

2. Á meðan að netaveiðar eru leyfðar er lagt til að leyfilegum veiðidögum verði 
fækkað um einn á viku.

3. Á meðan netaveiðar eru leyfðar þá megi aðeins eigandi lögbýlis eða ábúandi 
nýta veiðiréttinn. Þetta þýðir að allt framsal veiðiréttar sé bannað, m.a. innan 
fjölskyldu.

4. A meðan að netaveiðar verði leyfðar þá verði lagnir styttar. Nauðsynlegt er að 
breidd lagna fari ekki yfir 1/5 af breidd árinnar.

5. Ef leyfa á netaveiðar er nauðsynlegt að efla eftirlit með slíkum veiðum. Setning 
laga sem heimila netaveiðar í íslenskum ám með takmörkunum og skilyrðum 
verður að vera fylgt eftir með öflugu eftirliti. Lagabókstafurinn einn sér er ekki 
pappírsins virði ef eftirliti er ábótavant. Á það hvort tveggja við um laxveiðar og 
silungsveiðar í net. Er sérstök athygli vakin á nauðsyn þess að fylgjast vel með 
silunganetalögnum í nágrenni nokkurra af bestu laxveiðiáa landsins og nægir 
þar að nefna ár eins og Hofsá og Selá í Vopnafirði og Miðfjarðará í 
Húnavatnssýslu.

6. Lagt er til að veiðar í stöðuvötnum, hvort heldur sem þau hafa samgang við sjó 
eða ekki verði leyfðar allan sólarhinginn kjósi veiðiréttareigendur að haga 
málum þannig.

Ábending sem við viljum koma á framfæri er að inni í frumvarpinu er enn ákvæði um að 
veiðitími silungs skuli vera til 10. október. Árlega er verið að veita fjölmargar 
undanþágur frá þessu ákvæði. Við leggjum til að þessi tími verði færður nær 
raunveruleikanum, en þó með þeim vamagla að eftirlitsaðili laganna geti fært veiðitímann 
framar ef aðstæður einstakra ársvæða gefi ástæðu til.

Eins og fram kom í upphafi þessa bréfs er það eindreginn vilji stjómar og félagsmanna í 
Stangaveiðifélagi Reykjavíloir að netaveiði verði lögð niður með öllu og að eigendum 
netaréttarins verði bætt netaupptakan á sanngjaman hátt. Netaveiðar í ám eru 
tímaskekkja og það getur reynst flókið að útskýra fyrir viðskiptavinum okkar, innlendum 
sem erlendum að enn er lax veiddur í net í miklum mæli í ám á Islandi.

Hér eru gerðar þær helstu athugasemdir við frumvarpið eins og það liggur fyrir á þessari 
stundu. Stjóm SVFR áskilur sér rétt til að gera frekari athugasemdir við endalegt 
frumvarp og að koma frekari skýringum á framfæri síðar.

Stjóm Stangaveiðifélags Reykjavíkur.
Bjami Júlíusson, formaður 
Gylfi Gautur Pétursson 
Marinó Marinósson 
Þorsteinn Ólafs 
Eiríkur St. Eiríksson 
Guðmundur Stefán Maríasson 
Loftur Atli Eiríksson

Reykjavík 17. mars 2006

Til eigenda veiðiréttar við Hvítá og Olfusá í Amessýslu.

Vísað er til bréfs Stangaveiðifélags Reykjavíkur til Veiðifélags Ámesinga, dagsett 13. desember 2005. 
í bréfinu var sett fram tilboð til netabænda innan vébanda Veiðifélags Ámesinga um greiðslu til 
netabænda gegn upptöku neta á vatnasvæði Hvítár-Ölfusár árin 2006-2008. Með vísan til þessa og 
viðræðna við fulltrúa netaveiðimanna innan V.Á. þann 20. febrúar sl., vill stjóm SVFR með bréfi þessu 
varpa fram hugmynd sem leitt gæti til þess að gert verði hlé á netaveiðum sem víðast á vatnasvæðinu á 
næstu þremur árum.

Stjóm Stangaveiðifélags Reykjavíkur telur einsýnt eftir viðræður við fulltrúa netabænda að ekki muni 
nást heildarsamkomulag um netaupptöku í tilraunaskyni á vatnasvæðinu að þessu sinni.

Stjóm SVFR virðir rétt þeirra landeigenda, sem vilja halda netaveiðum áfram, í stað þess að taka þátt í 
tilraun til að kanna áhrif netaupptöku á stangaveiði á vatnasvæði Hvítár-Ölfusár. Hins vegar vill 
stjómin gjama ræða frekar við þá sem hefðu hug á að leigja veiðirétt sinn tímabundið og í 
tilraunaskyni.

Eins og stjóm Veiðifélags Ámesinga er kunnugt hefur Stangaveiðifélag Reykjavíkur boðið 9.000.000 
króna greiðslu á ári fyrir upptöku allra neta á vatnasvæði Hvítár-Ámessýslu árin 2006-2008. Stjóm 
SVFR telur eðlilegt að miða að því að allir veiðiréttareigendur fái greiðslur úr þessum netaupptökusjóði 
í framtíðinni, þótt stærstum hluta sjóðsins verði varið til þess að greiða fyrir upptöku neta þar sem 
veiðamar hafa verið virkar á undanfómum árum. Ýmsar leiðir kunna að vera færar í þessu efrii en ljóst 
er að endanlegt fyrirkomulag þarf að móta sameiginlega af hagsmunaaðilum. Slíkt kann að taka 
nokkum tíma.

Stjóm Stangaveiðifélags Reykjavíkur hefur hins vegar áhuga á að hefja þetta ferli strax og er SVFR 
reiðubúið að leggja fram Qármuni næstu þrjú árin, hugsanlega í samstarfi við fleiri aðila, þrátt fyrir að 
einhverjir veiðiréttareigendur kjósi að halda áfram netaveiði.

Meðfylgjandi er bréf með tilboði í greiðslur lyrir tímabundna netaupptöku fyrir landiþinnar eigin 
jarðar.

’V i
Gylfi Gautur Pétursson

Tilboð í veiðirétt fyrir landi XXX

Stangaveiðifélag Reykjavíkur gerir yður eftirfarandi tilboð í leigu á veiðirétti fyrir landi XXX vegna 
veiðitímabilsins 2006 -  2008

Tilboð:
1. Stangaveiðifélag Reykjavíkur gerir tilboð í veiðirétt einstakra jarða á Hvítár/ölfiisár svæðinu 

og býður kr. 3.000 fyrir hvem veiddan lax miðað við meðalveiði síðustu 10 ára.
2. Þegar það mark næst að veiðiréttareigendur sem hafa yfir 80% netaveiðinnar samkvæmt 

meðaltali síðustu 10 ára, hafa leigt Stangaveiðifélaginu veiðirétt sinn, munu þeir 
veiðiréttareigendur sem hættir eru að leggja net og ekki hafa tekið upp stangaveiði, fá 
greiðslu, kr. 50.000 á ári.

3. Náist samningar mun SVFR greiða útreiknað leiguverð 20. apríl ár hvert. Leiguupphæð er 
verðtryggð m.v. neysluvísitölu og er grunnvisitalan apríl 2006.

4. SVFR lýsir yfir áhuga á að gera tilraunir með stangaveiði á svæðum þar sem netalagnir hafa 
verið lagðar fram til þessa og kanna hvort þar liggi möguleikar til framtíðar. Dæmin hafa sýnt 
að á þeim svæðum þar sem stangaveiði er stunduð á vatnasvæði Hvítár/ölfusár, eru 
arðgreiðslur til bænda umtalsverðar.

Undirritaðir eru reiðubúnir til að eiga fund með yður og fara nánar yfir einstaka þætti tilboðsins, t.d. 
hvað varðar þann fjölda netveiddra laxa sem tilboð félagsins miðar við.

Frávik:
S VFR gerir sér grein fyrir því að í einhveijum tilvikum hafa veiðiréttareigendur áhuga á að leigja frá 
sér veiðiréttinn, en hafajafiiframt mikla ánægju af því að stunda netaveiðar. Því kemur til greina að 
heimila eiganda veiðiréttar netaveiði í eitt skipti á sumri, annað hvort á tímabilinu 4. -  7. júlí eða 15. -  
18. ágúst, í samræmi við heimildir veittar af Veiðifélagi Ámesinga. Nýti veiðiréttareigandi slíka 
netaveiði lækka leigugreiðslur SVFR um 30%.

Fyrirvarar:
SVFR áskilur sér rétt til að falla frá tilboði þessu ef ekki tekst að leigja veiðirétt sem samsvarar 50% af 
meðal netaveiði Hvítar-ölfusár síðustu 10 ára.

Tilboð þetta gildir til 30. mars 2006.

F.h. Stangaveiðifélags Reykjavíkur,

Bjami Júlíusson Páll Þór Ármann
Formaður Framkvæmdastjóri.

